
The project ¨Strengthening the Fisheries Administration’s Gender Strategy of 

Cambodia, and its implementation in Stung Treng and Ratanakiri provinces, 

11-PR1-0795¨ funded by AECID (Spanish Agency for International Development 

Cooperation), modification of some draws and pictures in order to mainstream 

gender. The text has not suffered and change.

អារម្កថា
​កម្មវិធី​អភិ​វ​ឌ្ឈ​ន៍​វារីវប្បកម្មបាន​​​ឈាន​ចូលដល់​ដំណាក់កាល​គួរ​ឲ្យ​កត់សំគាល់ ដែល​

ប្រជាកសិករ​មាន​ចំណាប់អារម្មណ៍​យ៉ាងខ្លាំង  ព្រោះ​វា​ជា​ផ្នែក​មួយ​នៃ​ការបង្កើន​នូវ​សន្តិសុខ​

ស្បៀងអាហារ​។​

​តម្រូវ​ការកូន​ត្រី​ពូជ​បាន​កើន​ឡើងជា​លំដាប់​ពីមួយ​ឆ្នាំទៅ​មួយឆ្នាំ​។ តម្រូវការ​ជា​

មធ្យម​កូន​ត្រី​ចម្រុះ​ពី​៤០០ ទៅ ៤៥០ លាន​កូន ។​

​បច្ចុប្បន្ន ក្នុង​ទូទំាងប្រទេស​តាម​បណ្តា​ខេត្ត​នានា ក្រុមឯកជន​ផលិត​កូន​ត្រី​ពូជ​ទាំង​

ទ្រង់ទ្រាយ​តូច និង​មធ្យម​មាន​ប្រមាណ២៦៤ កន្លែង​។ កិច្ចដំណើរការ​ផលិត​កូន​ត្រី​ពូជ​​

នៅតាម​មូលដ្ឋាន​នៅ​ជួប​បញ្ហា​មួយចំនួន​ដូចជា ខ្វះ​ទឹក​សម្រាប់​ពេល​ពេល​បង្កាត់​ភ្ញាស់ 

បច្ចេកទេស​បទពិសោធ​ន៍​នៅ​មិនទាន់មាន​គ្រប់គ្រាន់ និង​មានការ​ខ្វះខាត​នូវ​ផ្នែក​ឥណទាន។ 

ទឹក និង​ភ្លើង​ជា​កត្តា​សំខាន់​ណាស់​ដែលមាន​ឥទ្ធិពល​ទ ៅលើ​តម្លៃ​ផលិតកម្ម​។​

​​បច្ចេកទេស​បង្កាត់​ត្រី​ពូជ តាមរបៀប​ពាក់កណ្តាល​សិប្បនិម្មិត ដោយ​ធ្វើ​ឲ្យ​មេត្រី​

បញ្ចេញ​ពង​ដោយ​ខ្លួន​វា​។ ត្រូវ​ផ្គត់ផ្គង់​ទឹក​ក្នុង​បរិមាណ​យ៉ាងច្រើន​ដើម្បី​បង្កើន​នូវ​ចរន្តទឹក​

វិល​ក្នុង​អាង​រហូតដល់​ត្រី​ជម្រុះ​ពង​អស់​។ ការផ្គត់ផ្គង់​ទឹក​ខាងលើ ត្រូវ​ប្រើ​ពេលវេលា​យ៉ាង​

ហោចណាស់​ក្នុង​រយៈពេល​ពី ៦-៨ ម៉ោង ។ 

​សៀវភៅ​នេះ បាន​ណែនាំ​ពី​បច្ចេកទេស​បង្កាត់​ត្រី​ពូជ​កាប​ស​ដោយ​វិធី​ច្បូត ដែល​

យក​ពងត្រី និង​ស្ពែ​ម​មក​ផ្សំ​កំណើត​ខាងក្រៅ​។ វិធី​នេះអាច​យកទៅអនុវត្ត​ជាមួយ​ប្រភេទ​

ត្រី​ផ្សេងៗ​ទៀត​មាន ដូចជា​ត្រី​កាប​ក្បាល​ធំ ត្រី​ឆ្ពិន និង​ត្រី​ម្រី​ហ្គា​ល​(​កាប​ឥណ្ឌា​​) ។​ល​។ 

វិធី​នេះ​ប្រើ​ទឹក​តិច​អាច​កា​រត់​បន្ថយ​តម្លៃ​ផលិត​កម្មបាន​ពី ២០-៣០ ភាគរយ ។​

​យើងខ្ញុំ​អ្នកនិពន្ធ សូម​ស្វាគមន៍​ចំពោះ​មតិ​កែលម្អ​ស្ថាបនា​ទាំងឡាយ​របស់​ឯកឧត្តម​

លោក លោកស្រី និង​មិត្ត​អ្នកអាន​ទាំងអស់ ដោយ​ក្តី​សោម​មន​ស្សរី​ករាយ​ជាទីបំផុត ។​

​

១. សេចក្តី​ផ្តើម
ត្រី​កាប​សមាន​ឈ្មោះ​វិទ្យាសាស្ត្រ​ថា Hypophthalmichthys molitrix​ មាន​

ដើម​កំណើត​នៅ​ទន្លេ​យ៉ាង​សេ (Yangtze) នៃសាធារណៈរដ្ឋ​ប្រជា​មា​ និ​ចិន និង​ទន្លេ​អា​មួរ​

(Amur)​​នៃ​អតីត​សហភាពសូវៀត​។ ប្រភេទ​ត្រ​ីនេះ ត្រវូបាន​នាចូល​មក​ប្រទេស​កម្ពុជា​យើង 

នៅក្នុង​អំឡុង​ឆ្នាំ​១៩៦០ ។ រហូតមកដល់​ពេលនេះ វា​មាន​លក្ខណៈ​សុំា​ទៅ​នឹង​មជ្ឈដ្ឋាន​

រស់នៅក្នុង​ទឹក និង​ជាពិសេស​គឹ​ការចិញ្ចឹម​ត្រី​នៅក្នុង​ស្រះ​។ វា​ជា​ប្រភេទ​ត្រី​ងាយស្រួល​

ចិញ្ចឹមចំណី​សំខាន់ៗ​របស់​វា​គឺ​ប្លង់តុង​រុក្ខជាតិ ដែល​យើង​ងាយ​បង្កើតបាន​នៅក្នុង​ស្រះ 

ដោយ​គ្រាន់តែ​ដាក់​ជី​ទៅក្នុង​ស្រះ​ត្រី ទៅតាម​កម្រិត​បច្ចេកទេស​ដែល​ផ្នែក​ជំនាញ​បានធ្វើ​

ការណែនាំ​។ ក្រៅ​ពីចំណី​ធម្មជាតិ​ដែលមាន​នៅក្នុង​ស្រះ យើង​ត្រូវ​បន្ថែម​ចំណី​ខ្លះទៀត 

ដូចជា​កន្ទក់ ម្សៅ​ត្រី និង​ចុងអង្ករ ឬ​ម្សៅដំឡូង​។​ល​។ ដើម្បី​កម្រិត​លូតលាស់​កាន់តែ​លឿន​។​

​ប្រភេទ​ត្រី​នេះ ត្រូវបាន​ប្រជាកសិករ​ចូលចិត្ត​ចិញ្ចឹម​សម្រាប់ធ្វើ​ការផ្គត់ផ្គង់ជា​ម្ហូប 

អាហារ​ប្រចាំថ្ងៃ និង​ជាពិសេសគេ​បាន​ប្រើប្រាស់​វា​នៅក្នុង​ពិធី​ជប់លៀង​ផ្សេងៗ​ទៀតផង។ 

វាក៍​មានតម្លៃ​សេដ្ឋកិច្ច​ខ្ពស់​នៅលើ​ទីផ្សារ បើ​ប្រៀបធៀប​ជាមួយ​ប្រភេទ​ត្រី​ផ្សេងៗ​ទៀត​។​

​ក្រុម​ឯកជន​ផលិត​កូន​ត្រី​ពូជទទួលបាន​ជោគជ័យ​ក្នុងការ​ផលិត​នូវ​ប្រភេទត​្រីនេះ

​​ នៅតាម​មូលដ្ឋាន ក្នងុ​ទ្រង់ទ្រាយ​តូច មធ្យម និង​ធំ តែ​ត្រវូ​ចំណាយ​ទៅលើ​ការផ្គត់ផ្គង់​ទឹក 

ភ្លើង អគ្គសិនី និង​ឧបករណ៍​ផ្សេងៗទៀត​​​អស់​ចំនួន​ច្រើនធ្វើ​ឲ្យ​តម្លៃ​ផលិត​​កម្មកើនឡើង​។

ប្រព័ន្ធស្រះនៅមជ្ឈមណ្ឌលបាទី

បញ្ហាលំបាក​ខាងលើទើបមជ្ឈមណ្ឌល​​​ស្រាវ 

ជ្រាវនិង​អភិវឌ្ឍន៍​វារីវប្បកម្ម​ទឹកសាបដែលមាន​ ​

ទី​​តាំង​នៅ​ភូមិ​បាទី​ឃុំ​ពាម​រក៍ ស្រុក​ពាម​​រ​ក៍ 

ខេត្តព្រៃវែង ​បានធ្វើការស្រាវជ្រាវ​នូវប្រធានបទ​

ខា​ងលើ​។ ​គោលបំណងនៃការសិក្សា​ស្រាវជ្រា​វ​

​​​គឺ​កែសម្រួល​នូវ​បទដ្ឋាន​បច្ចេកទេស ដែលប្រព័ន្ធ​

ស្រះ​នៅ​មជ្ឈមណ្ឌលបាទី​ ​បាន​អនុវត្ត​ពីមុនមក​

ឲ្យ​មាន​លក្ខណៈសាមញ្ញ​ជាង​មុន  និង​ជាពិសេស​គឺ​ចំណាយ​អស់​ទុន​ ផលិត​តិចជាង​មុន​។

២. លក្ខណៈ​ជី​វសាស្ត្រ​ត្រី​កា​បស​
​	​ ២.១ ចំណាត់ថ្នាក​់

​	​	​  ត្រី​កា​បសត្រូ​វបាន​អ្នកវិទ្យាសា្រស្តធ្វើ​ចំណាត់ថ្នាក់​ដូចខាងក្រោម​នេះ ៖

                                           3



បច្ចេកទេសផលិតពូជត្រីកាបស ដោយសិប្បនិម្និត (ច្បូត)

-​	ថ ្នាក់ (Class):​		  ​Actinopterygii
-​	​ លំដាប់ (Order):​	 ​Cypriniformes
-​	​ អំបូរ (Family):​	​	 Cyprinidae
-​	​ ប្រភេទ (Species):​	​ Hypophtalmichthys molitrix
-​	​ ឈ្មោះ​ពាណិជ្ជកម្ម​: 	 (Common name):​	 ​Silver carp 

-​	​ ឈ្មោះ​ខ្មែ​រៈ​	​	​  ត្រី​កា​បស​

២.២ លក្ខណៈ​រូបសាស្ត្រ​

​ត្រី​នេះ​មាន​រាង​សំប៉ែត​ទ្រវែង    គ្របដណ្តប់​ដោយ​ស្រការ​តូច​ល្អិតៗ   និង​មាន​​ព៌​ណ​

ប្រាក់​បបូរមាត់​ខាងក្រោម​លយ​ទៅមុខ​ជាង​បបូរមាត់​ខាងលើ​ប​ន្ទិ​ច​។ ព្រុយ​ទ្រូង​នៅពេល​

សណ្តូក​ទៅក្រោយ មាន​ប្រវែង​មិន​លើសពី​ព្រុយ​ពោះ​ឡើយ​។ គំរប​ស្រកី​គ្របពីលើ​ស្និត​

ស្រកី​ដែលមាន​លក្ខណៈ​ញឹក​ក្រាស់​សម្រាប់​ត្រង​ច្រោះ​ចំណី​ប្លង់តុង ដែលមាន​នៅក្នុង​

ស្រះ។វា​មាន​ពោះវៀន​ប្រវែង​ពី​៦-១០ ដង​​

នៃ​ប្រវែង​ដងខ្លួន តែ​វា​គ្មាន​មាន​ក្រពះ​ទេ។  

ត្រី​កា​បស​ពេញវ័យ​អាចធ្វើ​ការបន្ត​ពូជ​បាន​

នៅក្នុង​រយៈពេល​ជាង​១​ឆ្នាំ ដែល​ស្ថិតនៅ​ក្នុង​

លក្ខខណ្ឌ នៃ​ប្រទេស​កម្ពុជាតែ​នៅ​ប្រទេស​​

ចិន​មាន​មាន​រយៈពេល​វែង​ជាង​នេះ​ព្រោះ​

សីតុណ្ហភាព​ត្រជាក់​ជាង​។​

២.៣ ចរិត​ស៊ី​ចំណ​ី

​ក្រោយពេល​ញាស់​ហើយ​អស់​អាហារ​បម្រុង រយៈពេល​ពី​២៥-៣០​ម៉ោង វា​ចាប់ផ្តើម​

ស៊ី​ចំណី​ប្លង់តុង​សត្វ បន្ទាប់មក​នៅពេលដែល​

ស្និត​ស្រកី​មានការ​លួត​លាស់​ល្អទើប​វា​ប្តូរ   ​

ទៅ ស៊ី​ប្លង់តុង​រុក្ខជាតិ​វិញ ។  ស្និត​ស្រកី​

នៃ​ប្រភេទត្រី​នេះ​មាន​សារៈសំខាន់​ណាស់  

ព្រោះ​វា​មាន​តួនាទី​ក្នុងការ​ត្រង​ច្រោះ​ចំណី​

ធម្មជាតិ​ដែលមាន​នៅ​ក្មុង​ទឹកស្រះ​។ ចំណី​

ធម្មជាតិ​សំខាន់​សម្រាប់​កូន​ត្រី​កាប​សមាន 

ទម្រង់ត្រីកាបស

ស្និតស្រីកីត្រីកាបស

រ៉ូ​ទី​ហ្វ័​រ (Rotifer)។ ម៉ូយ​ណា  (Moina)  និងកូ​ប៉េ​ប៉ូ​ត (Copepoda)។  ក្នុងការ​

ថែបំប៉ន​កូន​ត្រី ដើម្បី​ឲ្យ​វា​​មានការ​លូត​លាស់​លឿន យើង​ត្រូវ​បន្ថែម​ចំណី​ក្រៅ​ទៀត​។ 

ដូចជា​កន្ទក់ ម្សៅ​ត្រី ចុងអង្ករ ម្សៅដំឡូង​។​ល​។​

៣. ការថែបំប៉ន​ត្រី​មេ​ពូជ​
     ៣.១ ការរៀបចំ​ស្រះ​

​	​ជា​ រៀងរាល់ឆ្នាំ​ត្រូវ​ស្តា​របាត​ស្រះ​ត្រី​ចេ​​ញ​ប្រមូលយក​កាកសំណល់​ដែល​បានមកព​ី

លាមក​ត្រី កាកសំណល់​ជី និង​កាកសំណល់​ចំណី​ជាដើម​។​ល​។ ការ​បន្សល់ទុក​នូវ​កាក​

សំណល់​ទាំងឡាយ​ខាងលើ បណ្តាល​ឲ្យ​ខូច​បរិស្ថាន​នៅ​បាត​ស្រះ ដែល​សម្បូរ​ដោយ​

ឧស្ម័ន​ពុល ដូចជា​ឧស្ម័ន​អ៊ី​ទ្រូ​ស៊ុ​ហ្វូ​រ (HSO4) មេត្តា (CH4) និង​ម៉ូ​ញាក់ (NH3)​

ជាដើម។​ល​។​

​	​ ដូចនេះ ក្រៅពី​បូម​បាត​ពង្រីង​ស្រះ​រួច ត្រូវ​បាច​កំបោរ​ស​ដើម្បី​សម្លាប់​ពពួកសត្វ​

ផ្សេងៗ​ដែល​មិន​ផ្តល់​ផល​ល្អ​ដល់​ត្រី​ពូជ ក្នុង​បរិមាណ​ពី ៥-៧ គីឡូក្រាម ក្នុង ១០០​ម​២។ 

រួច​ត្រូវ​ហាលថ្ងៃ​ឲ្យ​បាន​ពី ២-៣ ថ្ងៃ  ទើប​

បញ្ចូល​ទឹក​និង​ដាក់​ជី​លាមក​សត្វ​(​គោ ឬ 

ក្របី​) ក្នុង​បរិមាណ​ពី ៨០-១០០គីឡូ​ក្រាម 

ក្នុង១០០​ម​២ តែបើ​ប្រ​ើជី​លាមក​មាន់ទា បរិ-

មាណ​ត្រូវ​ថយ​ចំនួន ២ភាគ​៣ នៃ​លាមក​គោ។ 

ក្រោយពី​ដាក់​ជី​រយៈ​ពី ៣-៥ ថ្ងៃ ហើយ​ទើប​

បន្ថែម​ទឹក​ហូរ​ដល់​ពេញ​ស្រះ​ត្រី​។​

	 ក្រោយពេល​ស្តុក​ត្រី​មេពូជ​រួច ​យើ​ងត្រូ​វ​ដាក់​ជី​ទៀត​ក្នុង​បរិមាណ​ពី​១៥-២០ 
គីឡូក្រាម​ក្នុង​១០០​ម​២ រយៈពេល ១​អាទិត្យ​ម្តង​។ ជាប្រចាំ យើង​ត្រូវធ្វើ​ការត្រួតពិនិត្យ 
ពណ៌​ទឹក ករណី​ទឹក​មាន​ពណ៌​បៃតងចាស់ ឬ​នៅពេល​ព្រឹក​ព្រលឹម ត្រី​ហើប​ឡើងលើ​ផ្ទៃ​
ទឹក​រយៈពេល​យូរ​យើង​ត្រូវ​បន្ថយ ឬ​ផ្អាក​ការដាក់​ជី និង​ការដាក់​ចំណី​មួយរយៈ​។ ករណ​ី
ខាងលើ​ត្រូវ​ប្តូរ​ទឹកស្រះ​ពី ២០-៣០% នៃ​មាឌ​ទឹកស្រះ​រួម​។​
​​	​ ស្រះ​ត្រ​ីមេ​ពូជគួរ​មាន​ទំហំ​ធំ​ពី៦០០-១២០០​ម​២ និង​មាន​ជម្រៅ​យ៉ាងតិច​២​​​ ម៉ែត្រ។ 
បរិវេណ​ជុំវិញ​ស្រះ​ត្រី ត្រូវ​សម្អាត​ឲ្យបាន​ស្រឡះ​ល្អ ជៀសវាង​មាន​ដើមឈើ​ធំៗ​ ​​បាំង​ពន្លឺ​
ថ្ងៃ និង​ខ្យល់​មិនអាច​បក់​ចូល​បាន​។ កត្តា​ខាងលើអាចជួយ​បន្ថែម​បរិមាណ​អុកស៊ីសែន​
រលាយ​ក្នុង​ទឹកបាន​ច្រើនជាង​។​

សកម្មភាពសម្អាតបាតស្រះ

២.៣ ការ​ស្តុក​ទុក​ត្រី​មេ​ពូជ​
​	 ត្រី​មេ​ពូជ​ដែលមាន​ទំហំ​ធំនិង​មាន​អាយុ​ពេញវ័យ​ល្អគឺ​១​ឆ្នាំកន្លះ​ឡើងទៅ​ជាពិសេស​
ត្រូវ​រើស​ត្រី​ដែលមាន​គ្រប់លក្ខណៈ​មិន​ពិការ​រាង​កាយ​។​
​	​ នៅ​ខែធ្នូ​យើង​ត្រូវ​ចាប់ផ្តើម​រៀបចំ និង​ស្តុក​ត្រី​មេ​ពូជ​ក្នុង​បរិមាណ​ដង់​ស៊ី​តែ​ពី 
១០០-១៥០​ក្បាល​ក្នុង​ផ្ទៃ​ស្រះ ៦០០​ម​២ គឺ​ប្រមាណ ៤-៥​ម​២ ក្នុង​ត្រី ១​ក្បាល​។ ប្រភេទ​
ត្រី​នេះ​យើង​អាច​ស្តុក​​ត្រី​ញី និង​ឈ្មោល​ជ ាមួយគ្នា​បាន​ក្នុង​សមាមាត្រស្មើគ្នា​។​

៣.៣ ចំណី និង​កា​ផ្តល់​ចំណី​
​	​ ស្រះ​ត្រី ត្រូវ​រៀបចំ​​កន្លែង​ផ្តល់​ចំណី​ឲ្យបាន​ត្រឹមត្រូវ ជៀសវាង​ការ​ឲ្យ​ចំណី​ត្រី​
ដោយ​មិន​កំណត់​ទីកន្លែង​ច្បាស់លាស់​។ ក្រៅពី​ចំណី​ធម្មជាតិ (​ប្លង់តុង​) ដែលមាន​នៅក្នុង​
ស្រះ​ដោយសារ​ការដាក់​ជី យើង​ត្រូវ​បន្ថែម​ចំណី​ក្រៅ​ទៀត​ដែលមាន​គុណភាព​ល្អ​គឺមាន​
បរិមាណ​ប្រូតេអុីន​យ៉ាងតិច ៣០%​។ សមាសភាគ​ចំណី​ដែល​ត្រូវ​យកមក​ផ្សំ​មានដូចជា 
កន្ទក់ម្សៅ​ត្រី ចុងអង្ករ ឬ​ម្សៅដំឡូង សណ្តែកសៀង អំបិល ខ្លាញ់ត្រី និង​វីតា​មីន​អឺ​។ 
រយៈពេល​៤​ខែដំបូង​ចាប់ពី​ខែធ្នូ​ដល់​ខែ​មិនា ត្រូវ​ផ្តល់​ចំណី​ក្នុង​បរិមាណ​៣% នៃ​ទម្ងន់​
ដងខ្លនួ​សរុប តែ​ត្រវូ​បន្ថយ​នៅ​ត្រ​ី២% ក្នងុ​ខែ​បន្ទាប់​។ ដើម្បី​ជៀសវាង​បាត់បង់​ចំណី​ដោយ​វា​រ​
លាយ​នៅក្នុង​ទឹក យើង​គួរ​ផលិត​ជា​ចំណី​គ្រាប់​ដោយ​ឧបករណ៍ ដែល​រវៃ​ដោយ​ដៃ ហើយ​
ហាលថ្ងៃ​ឲ្យ​ស្ងួត​។

តារាងទី១:	  រូបមន្តផ្សំចំណីត្រីមេពូជ ដែលមានកំរិតប្រូតេអុីន៣០%

សមាសធាតុចំណី បរិមាណប្រូតេអុីន
(%)

ចំនួនផ្សំ
(%)

ភាគរយប្រូតេអុីន
ក្នុងចំណី (%)

ម្សៅត្រី ៧០ ១០ ៧.០

កន្ទក់ ១២ ៣២.៨ ៣.៩៣

ម្សៅដំឡូង ឬចុងអង្ករ ៨ ៩ ០.៨

សណ្តែកសៀង ៤០ ៤១.៥ ១៦.៦០

ខ្លាញ់ត្រី ៣៥ ៥ ១.៧៥

អំបិល ០.៧

វីតាមីនអឺ ១

សរុប ១០០ ៣០.០០

បច្ចេកទេសផលិតពូជត្រីកាបស ដោយសិប្បនិម្និត (ច្បូត)

ឧបករណ៍ផលិតចំណីគ្រាប់

ត្រីកាបសមេ

ការហាលសម្ងួតចំណីគ្រាប់

ត្រីកាបសឈ្មោល

៣.៤ ការជ្រើសរើស​ត្រី​មេ​ពូជ​

​	​ រយៈពេល​ថែបំប៉ន​ចំនួន ៤-៥​ខែ ត្រី​មេ​ពូជ​មានការ​វិវត្តន៍​សរីរា​ង្គ​បន្ត​ពូជ​។ ត្រូវ​

ជ្រើសរើស​ត្រី​មេ​ណា​ដែលមាន​ពោះ​ប៉ោង​ធំ​ ទន់ បើ​យើង​ច្បូត​លើ​ពោះ​ត្រី​ថ្នមៗ​ឃើញ​មាន​

ត្រី​ចេញមកក្រៅ​។ ចំណែកឯ​ត្រី​ឈ្មោល ពេល​យើង​ច្បូត​ពោះ​វា​ថ្នមៗ​ឃើញ​មាន​ស្ពែ​ម​​ហូរ​

ចេញមកក្រៅ​មាន​ពណ៌​ស​ខាប់​។​ត្រី​ឈ្មោល ពេល​យើង​ច្បូត​ព្រុយ​ទ្រូង ឃើញ​មាន​ភាព​

គ្រា​តៗ​ដែល​ខុសពី​ត្រី​មេ គឺ​រលោង​មិន​គ្រា​ត​ទេ​។​បច្ចេកទេស​ផលិត​ពូជ​ដោយ​សិប្ប​និម្មិត​

ត្រូវការ​ត្រី​ឈ្មោល​តិច​តូច​១:៣ (​ត្រី​ឈ្មោល ១ និង​ត្រី​មេ ៣​ក្បាល​) ខុសពី​បច្ចេកទេស​

ផលិត​ដោយ​ពាក់កណ្តាល​សិប្បនិម្មិត គឺ ១:១។

៤. ប្រភេទ​អ័​រម៉ូ​ន​សម្រាប់​បង្កាត់​ត្រី​
​	​ យើង​បាន​សិក្សា​ស្រាវជ្រាវ​ប្រភេទ​អ័​រមូ៉​ន​ជាច្រើន សម្រាប់​បង្កាត់កូន​ត្រ​ីកាប​ស​មាន​

ដូចជា អូ​វ៉ា​ថា​យ (Ovatide) អូ​វ៉ា​ព្រីម (Ovaprim) hasesehs  (HCG)  និង​ស៊ុប​

ព្រី​ហ្វិ​ក  (Suprefact)​លទ្ធផល​បាន​បញ្ជាក់ថា មាន​ប្រភេទ​អ័​រម៉ូ​ន​ស៊ុប​ព្រី​ហ្វិ​ក តែមួយ​

មុខ​គត់​ដែលមាន​ប្រសិទ្ធភាព​ខ្ពស់​ទាំង​តម្លៃ និង​ភាគរយ​នៃ​ត្រី​ទម្លាក់​ពង​។ អ័​រម៉ូ​ន​នេះត្រូវ​

បច្ចេកទេសផលិតពូជត្រីកាបស ដោយសិប្បនិម្និត (ច្បូត)

លាយ ជាមួយនិង​ថ្នាំ​គ្រាប់​ម្សៅ​ទៀត គឺ​ដុំ​ប៉េ​រី​ដុន​(Domperidno) ដែល​ខ្នាត​វា​គឺ ១ 

គ្រាប់ មាន​ទម្ងន់ ១០ មី​ល្លី​ក្រាម​។​

៤.១ របៀប​លាយ​អ័​ម៉ូ​ន​ស៊ុប​ព្រី​ហ្វិ​ក​

​ទឹក​អ័​រម៉ូ​ន​ស៊ុប​ព្រីហ្វិ​ក​សុទ្ធ​ចំនួន ១​សេ​សេ មានកម្​លាំង​ថ្នាំ​ចំនួន​១០០ ម៉ី​ក្រូ​ក្រាម​

(ug) ត្រូវ​លាយ​ជាមួយនឹង​ទឹក​សុទ្ធ​ចំនួន ៩​សេ​សេ​។ លាយ​អ័​រម៉ូ​ន​ខាងលើ​ចំនួន ១០​

សេ​សេ ត្រូវ​លាយ​ជាមួយ​ថ្នាំ​គ្រាប់​ដុំ​ប៉េ​រី​ដុន​ចំនួន ២៥​គ្រាប់​។ ដូចនេះ ល្បាយ​អ័រ​ម៉ូ​ន​

ខាងលើ ចំនួន​១​សេ​សេ មានកម្លាំង​ថ្នាំ​ចំនួន​១០០ មី​ក្រូក្រាម​។ 

​តារាង​ទី​២ : កម្រិត​អ័រម៉ូន​សម្រាប់​ឲ្យ​ត្រី​

ប្រភេទអ័រម៉ូន បរិមាណអ័រម៉ូន
ចាក់លើកទី១
(µg. គក្រ​ មេ)

ចាក់លើកទី២ រយៈពេលច្បូត
ពងត្រី
(ម៉ោង)

បរិមាណអ័រម៉ូន
(µg. គក្រ​ មេ)

ពេលវេលា
(ម៉ោង)

ស៊ុបព្រីហ្វិក ៥ ២០ ៦

ក្រោយចាក់

លើកទី ១

៦-៨

ក្រោយចាក់

លើកទី ២

អ័រម៉ូនប្រើសម្រាប់បង្កាត់ត្រី របៀបចាក់ថ្នាំត្រី

បញ្ជាក់ៈ ត្រី​ឈ្មោល​ត្រូវ​ចាក់​ថ្នាំ​នៅពេល​ជាមួយ​ចាក់​ត្រី​មេ ដោយ​បរិមាណ​ថ្នាំ​ចំនួន​

ពាក់កណ្តាល​នៃត្រី​មេ​។​

៤.២ របៀប​ចាក់​អ័រម៉ូន​ត្រ​ី

​	​ ការថែរក្សា និងទុកដាក់ត្រីមេពូជនៅពេលបង្កាត់ ត្រូវរៀបចំឱ្យបានត្រឹមត្រូវតាម​

បច្ចេកទេស ដូចជា​ត្រូវផ្លាស់​​ប្តូរទឹក​ក្នុង​ធុង ឬ អាង​ត្រី និង​ធ្វើការ​ផ្គត់ផ្គង់​អុកស៊ីសែន​ឲ្យ​បាន​

បច្ចេកទេសផលិតពូជត្រីកាបស ដោយសិប្បនិម្និត (ច្បូត)

បង់លេខចំណាំលើក្បាលត្រី របៀបច្បូតពងត្រី

គ្រប់គ្រាន់ ជៀសវាង​ត្រី​អន​់គុណភាព (stress)​។ ដោយឡែក នៅពេលចាប់​ត្រី​ចាក់​​អ័រម៉ូន​

ម្តងៗ​ត្រូវធ្វើ​ឲ្យ​រហ័សដោយ​មានប្រើ​ក្រណាត់ ឬ​កន្សែង​សើម ជៀសវាង​អស់​រំអិលត្រី​។​

​ឧបករណ៍​ផ្សេងៗដែល​ពាក់ព័ន្ធ ដូចជា​ជញ្ជឹង​ថ្លឹង​ត្រី និង​អ័រម៉ូន​ត្រូវ​រៀបចំ​ជាមុន​។

ដើម្បី​ជៀសវាង​មានការ​ថ្លឹង​ត្រី​ច្រើនដង មេត្រីត្រូវ​សរសេរ​លេខ​ចំណាំ ដោយមាន​

ការកត់ត្រា​ស​ម្រា​ប់​ចាក់​ថ្នាំ​នៅ​លើក​ទី​២​។ ស៊ី​រាំង​ចាក់​ប្រើ​ខ្នាតតូច​ដែលមាន​ចំណុះ​១​

សេ​សេ វា​អាច​បន្ថយ​កម្រិត​ល្អៀង​បានល្អជាងគេ តែ​ថ្នាំត្រូវ​កិន​ឲ្យ​ហ្មត់​ល្អ​។ កន្លែង​ដែល​

ត្រូវ​ចាក់​គឺ​នៅ​គល់​ព្រុយ​ទ្រូង​ ដោយ​បញ្ចូល​ម្ចុ​ល​យ៉ាងជ្រៅ​ជម្រៅ​ពី ៣-៥ មី​ល្លី​ម៉ែត្រ ត្រូវ​

ផ្តេក​ស៊ី​រាំង​ក្នុង​កម្រិត​មុំ​៤៥០​។ ក្រោយពី​ចាក់​អ័រម៉ូន​រួច​ត្រី​មេ​ឈ្មោ​ល​ត្រូវដាក់​ដោយឡែក​

គ្នា​ងាយស្រួល​ជ្រើសរើស​នៅ​ពេលផ្សំ​កំណើត​ពងត្រី​។​

៥. វិធីសាស្ត្រ​បង្កាត់​ត្រ​ី
​	​ រយៈពេល​៦-៨ ម៉ោង​ក្រោយ​ចាក់​អ័រម៉ូន​លើក​ទី​២ ជា​ពេលវេលា​ដែល​ត្រូវ​ច្បូត​

ពងត្រី​។ យើង​ត្រូវ​ពិ​និ​ត្យមើល​នៅក្នុង​ធុង ឬ​ក្នុង​អាង​ដែល​ស្តុ​ង​ត្រី​មេ នៅពេល​ឃើញ​មាន​

ពងត្រី​មួយៗ នោះ​មានន័យថា​ត្រី​មេ​ឈានដល់​ដំណាក់កាល​បញ្ចេញ​ពងហើយ​។ ជាពិសេស​

នៅពេលដែល​យើង​ចាប់​ត្រី​មេ​ហើយ​ផ្ងា​ពោះ​ឡើង វា​ហាក់ដូច​មាន​រំ​ញេ​កដោយ​ប្រឹង​ខ្លួន​វា​

ឡើង​ញ័រ ហើយ​ពេលនោះ​ត្រី​បាន​បាញ់​ពង​ចេញមក​ខាងក្រៅ ដោយ​យើង​គ្រាន់តែ​សង្កត់​

នៅលើ​ពោះ​វា​ដោយ​ថើ​រៗ​ប៉ុណ្ណោះ​។​

៥.១ វិធីសាស្ត្រ​ផ្សំ​កំណើត​ពងត្រី​

​	​ នៅពេល​ដល់​ដំណាក់កាល​ច្បូត​ពងត្រី យើង​ត្រូវ​ត្រៀម​នូវ​ឧបករណ៍​សំភារៈ​មួយ 

ចំនួន​ដូចជា​ច​ា ន​ជ័រ ឬ​ចានដែក ដែលមាន​ទំហំ​ល្មម​ចំណុះ​ទឹក​ពី ៣-៤ លីត្រ ស្លាបមាន់​

សម្រាប់​កូរ​ពងត្រី កន្សែង​សើម​សម្រាប់​ទ្រាប់​ចាប់​ត្រី នឹ​ងទឹក​ស្អាត។ យើង​ច្បូត​ពងត្រី​

                                           9

មេ​ម្តង​២-៣ ត្រី​ដាក់ចូល​ទៅក្នុង​ចាន​ស្ងួត  រួច​ទើប​ច្បូត​ស្ពែ​ម​ត្រី​ឈ្មោល​ចូលទៅក្នុង​ចាន​

ពងត្រី ដោយ​យក​ស្លាបមាន់​កូរ​រលាយ​​ពងត្រី និង​ស្ពែ​ម​ឲ្យបាន​សព្វ​ល្អ​។ បន្ទាប់មក​ត្រូវ​

ចាក​​ទឹកស្អាត​ចូល​ឲ្យ​លិច​ពងត្រី ភ្លាមៗ​នោះ​ត្រូវ​កូរ​ពងត្រី​រយៈពេល​ពី១០-១៥ វិនាទី 

ទើប​ចាក់ទឹក​នោះ​ចេញ ហើយ​ចាក់ទឹក​ថ្មី​ចូល​ម្តងទៀត​។ នៅ​ដំណាក់​កាល​នេះ យើង​

អាច​​​យក​ពងត្រី​ទៅ​ដាក់​កន្លែង​ភ្លាស់ ដែល​យើង​បានរៀបចំ​ជាមុន​ស្រេច ទៅតាម​ដង់ស៊ីតេ​

ត្រឹមត្រូវនៃ​ឧបករណ៍​ភ្ងាស់​ពងត្រី​។​

ការច្បូតស្ពែនត្រីឈ្មោល ការកូរពងត្រីដើម្បីផ្សំកំណើត

យើង​ធ្វើ​របៀបនេះ​រហូត​ទាល់តែ​អស់​ត្រី​មេ​។ ករណី​មេត្រី​ណា​ដែល​មិនទាន់​ជម្រុះ​

ពងត្រូវ​ទុក​វា​បន្តទៀត ដោយ​ឆែក​វា​នៅ​លើក​ទី​២ រយៈពេល​កន្លះ​ម៉ោង​ក្រោយ​។​

៥.២ ឧបករណ៍​ភ្ញាស់​ពងត្រី​

​	  ឧបករណ៍​ភ្ញាស់​ពងត្រី​មាន​ច្រើន 

យ៉ាង​ដូចជា​អាង​មូល​ប្រព័ន្ធ​គំរូ​ប្រទេស​ចិន 

ដែលមាន​ទឹក​ចូល​ពី​បាត​អាង​។ អាង​មាន​

ប្រសិទ្ធភាព​ខ្ពស់​តែ​ប្រើ​ទឹក​អស់​ច្រើន​។ វា​

អាច​ស្តុក​ពងត្រី​បាន​៣០​ម៉ឺន  ទៅ ៥០ ម៉ឺន​

ពងត្រី ក្នុង ១ ម៉ែត្រគូប​ទឹក​។​

​	​ ម្យ៉ាងទៀត យើង​អាច​ប្រើ​ថង​់ក្រណាត់​​ដែលមាន​រាង​ជា​សាជីមាន​ចំណុះ​ពី ១០-

១៥​​លីត្រ​ទឹក​។ នៅ​បាត​សាជី​យើង​អាច​ភ្ជាប់​វា​ដោយ​ទុយោដើម្បី​​ធ្វើ​ឲ្យ​ពង​ត្រី​អណ្តែត​ឡើង​

លើ​។ ដង់ស៊ីតេ​ពងត្រី​អាច​ស្តុក​ទុក​បាន​ពី ១៥០០-២០០០ ពងក្នុង១​លីត្រ​​​ទឹក។ នៅក្នុង​

រយៈពេល​ពី ១-២ ម៉ោង យើង​ត្រូវ​ដុសលាង​សម្អាត​ក្រណាត់​ម្តង​ដើម្បី​ឲ្យ​ទឹក​ចេញចូល​

បានល្អ​។ ឧបករណ៍​នេះ​មាន​ប្រសិទ្ធភាព​ភ្ញាស់​ពងត្រី​បានល្អ ហើយ​ប្រើ​ទឹក​តិច​​​ដែល​សម្រប​

ប្រព័ន្ធអាងភ្ញាស់គំរូប្រទេសចិន

                                           10



បច្ចេកទេសផលិតពូជត្រីកាបស ដោយសិប្បនិម្និត (ច្បូត)

ទៅនឹង​ការផលិត​កូន​ត្រី​ទ្រង់ទ្រាយ​តូច​នៅ​

មូលដ្ឋាន​។​

​យើង​ក៏​អាច​ប្រើ​នូវ​ឧបករណ៍​សាមញ្ញ​ 

ផ្សេងទៀត​ក្នុងការ​ភ្ញាស់​ពងត្រី គឺ​គ្រាន់តែ​ប្រើ​

ហា​ប៉ា​ក្រណាត់​ដែលមាន​រាង​បួន​ជ្រុង​ចង​

ពន្លិច​ក្នុង​អាង​ជម្រៅ​ពី ០.២-០.៣ ម៉ែត្រតែ​

បាត​ហា​ប៉ា​ត្រូវ​ចង​ឲ្យ​បាន​តឹង​ល្អជៀសវាង​

ពងត្រី​រមៀល​ទៅ​កន្លែង​ទំនាប។ យើង​ត្រូវ​បន្ថែម​ខ្យល់ ឬ​សាចទឹក​ពីលើដើម្បី​ឲ្យ​បរិមាណ​

អុកស៊ីសែន​រលាយ​ក្នុង​ទឹកបាន​គ្រប់គ្រាន់។​ ឧបករណ៍​នេះ អាច​ស្តុក​ពងត្រី​បាន​ពី​១០០០-

១៥០០​ពង ក្នងុ​១​លីត្រ​។ ដើម្បី​ថែរក្សា​គុណភាព​ទឹកបាន​ល្អ ត្រវូ​ឧស្សាហ៍​ប្តរូ​ទឹកក្នងុ​ហា​បា 

និង​លាង​ហា​ប៉ា​ដើម្បី​ទឹក​មានលទ្ធភាព​ប្តូរ​បានល្អ​។​

៥.៣ កម្លាំង​បន្ត​ពូជ​

​តារាង​ទី ៣​	 ​​កម្លាំង​បន្ត​ពូជ​ត្រី​កា​បស​

ចំនួនគ្រាប់ពងក្នុង
១ក្រាម

ទម្ងន់ពងត្រីធៀប
នឹងទម្ងន់ខ្លួន (%)

ទំហំគ្រាប់ពង
(ម.ម)

ចំនួនគ្រាប់ពង
ក្នុង១គក្រមេ

៧០០ ៥.៨២-៦.៤២ ១.១-១.៣ ៨ម៉ឺន-១០ម៉ឺន

​តារាង​ទី ៤​	 អត្រាផ្សំាកំណើត អត្រាញាស់  និងទំហំកូនត្រី

អត្រាផ្សំកំណើត
(%)

អត្រាញាស់
(%)

ចំនួនកូនត្រី
(%)

ទំហំកូនត្រីទើប 
ញាស់(ម.ម)

រយៈពេលស្តុក
ក្នុងអាង(ម៉ោង)

៨០.០-៨៥.០ ៧៨.៥-៩២.៥ ៣០០ ៤.៩៥ ២០-២៥

កូន​ត្រី​ស្តុក​ក្នុង​អាង​ក្រោយពេល​ញាស ់

រហូតដល់​មុនពេល​អស់​អាហារ​បម្រុង​រយៈ​

ពេល​ប្រមាណ​ពី២០-២៥ម៉ោង​បុ៉ណ្ណោះ​ត្រូវ​​​​ 

ផ្ទេរ​កូន​ត្រី​ទាំងអស់​ទៅស្តុក​ទុក​នៅ​ស្រះ​ថែ 

បំប៉ន​កូន​ត្រី​វិញដែល​បាន​រៀប​ចំជា​ស្រេច។ 

ទើប​ទុក​កូន​ត្រី​នៅក្នុង​អាង​កាន់​តែយូរកូន​ត្រ​ី

នឹង​ងាប់​កាន់តែ​ច្រើនឡើង។​

ប្រព័ន្ធអាងភ្ញាស់គំរូប្រទេសចិន

ការសម្អាតកោណភ្ញាស់ពងត្រី

៦. ការរៀបចំ​ស្រះ​សម្រាប់​ផ្សាំ​កូន​ត្រី​
    ៦.១ ការរៀបចំ​ស្រះ​

​	​ ស្រះ​សម្រាប់​ផ្សាំ​កូន​ត្រី មិនគួរ​មាន​ទំហំ​ធំ​ពេក​ទេ ជា​មធ្យម​មាន​ទំហំ​ពី ៣០០ - 

៦០០​ម​២​ជម្រៅ​១.២០-១.៥០ ម៉ែត្រ​។ ក្រោយពេល​ប្រមូល​ផល ត្រូវ​សម្អាត​បាត​ស្រះឲ្យ​

ស្អាត និង​បាច​កំបោរ​ចំនួន​ពី ៥-៧ គឺ​ឡូ​ក្រាម ក្នុង​១០០​ម​២ ដោយ​ហាលថ្ងៃ ២-៣ ថ្ងៃ​។ 

មុន​បញ្ចូល​ទឹក​ត្រូវដាក់​ជីលា​មក​សត្វ​ចំនួន​ពី ៨០-១០០ គីឡូក្រាម​ក្នុង ១០០​ម​២ (​លាមក​

គោ ឬក្របី​) បើ​លាមក​មាន់​ត្រូវ​បន្ថយ​នៅ​ ចំនួន​នៅត្រឹម ១​ភាគ​៣ ។​

៦.២ ការថែរក្សា​កូន​ត្រី​ក្នុង​អា ង​

​	​ កូន​ត្រី​ក្រោយពេល​ញាស់ ត្រូវ​ថែរក្សា​បន្ត​នៅក្នុង​អាង​រយៈពេល​ពី ២០-២៥ 

ម៉ោងអាស្រ័យ​ទៅតាម​ប្រ​ភេ​ទ​ត្រី។ មុន​អស​់

អាហារ​បម្រុងនៅពេល​កូន​ត្រី​បើក​មាត់យើង​

ត្រវូ​រៀបចំ​ផ្ទេរ​កូន​ត្រ​ីទៅ​ដាក់​ផ្សំា​នៅក្នងុ​ស្រះ​។

 ការផ្ទេរ​កូន​ត្រី​ដើម្បី​ស្តុក​នៅក្នុង​ស្រះ​គួរ​ធ្វើ​

នៅពេល​អាកាសធាតុ​ត្រជាក់​ពេលព្រកឹ​ម៉ោង​​

៨-៩​ឬ​ពេល​ល្ងាច​ម៉ោង ៥-៦​។ ដើម្បី​ដឹង​នូវ​

បរិមាណ​ដងស៊ីតេ​ស្តុក​កូន​ត្រី​ត្រូវ​វាល់​ឲ្យ​ដឹង​

ចំនួន​សម្រាប់​ការ​គណនា​ទៅតាម​ទំហំ​ស្រះ​។ កូន​ត្រី​កា​បស ១ មី​ល្លី​លីត្រ មាន​ចំនួន ៣០០ 

កូន​។ យើង​អាច​ប្រើ​កែវ​ដែលមាន​ចំណុះ​ប្រមាណ ៣០-៥០ មី​ល្លី​លីត្រ សម្រាប់​វាល់​កូន​

ត្រី​។ ការងារ​ខាងលើ​ត្រូវធ្វើ​ឲ្យ​បាន​លឿន​ជៀសវាង​មានការ​ប៉ះពាល់​សុខភាព​កូន​ត្រី​។ 

ការថែទាំ​កូន​ត្រី​នៅក្នុង​អាង​មិនបាច់​ឲ្យ​ចំណី​ទេ មុន​កូន​ត្រី​អស់​អាហារ​បម្រុង និង​ត្រៀម​

ផ្ទេរ​ទៅ​ស្តុក​នៅក្នុង​ស្រះ​ថែបំប៉ន​។ ចំពោះ​ដង់ស៊ីតេ​ស្តុក​កូន​ត្រី​ចំនួន​ពី ៣០០-៥០០ កូន 

ក្នុង ១​ម​២ ករណី​ដង់ស៊ីតេ​លើសពីនេះ​ក៏អាច​ស្តុក​បានដែរ តែ​ក្រោយ​រយៈពេល ២​អាទិត្យ 

ត្រូវ​លែង​កូន​ត្រី​នោះ​ឲ្យ​ទូលាយ​ទើប​វា​ឆាប់​ធំ ។​

៦.៣ ការ​ស្តុក​កូន​ត្រ​ី

​	​ ថង់​កូន​ត្រី​ដែលមាន​ទំហំ ០.៥x០.៨ ម៉ែត្រ​អាចដាក់​កូន​ត្រី​ប្រមាណ​ពី ៧-១០ ពាន​់

កូន​សម្រាប់​ដឹក​ជ​ញ្ជួ​ន​។ ថង់​កូន​ត្រីត្រូវ​បញ្ចូល​ខ្យល់​អុកស៊ីសែន និង​ចង​មាត់​ឲ្យ​ល្អ​សម្រាប​់

ការដឹក​ជ​ញ្ជូ​ន​​រយៈពេល​វែងតែ​ដឹក​ជ​ញ្ជូន​ក្នុង​ចម្ងាយ​ជិត យើង​អាច​ជ​ញ្ជួ​ន​កូន​ត្រី​ដោយ​

ប៉ោត ឬ​ធុង​ក៏បាន​។ ការលែង​កូន​ត្រី​ចូលទៅក្នុង​ស្រះត្រូវ​លែង​ពេល​ឲ្យ​បានច្បាស់លាស ់

ការគណនាកូនត្រីម្សៅ

គឺ​រយៈពេល​ក្រោយ​បញ្ចូល​ទឹក​​ស្រះ​ឲ្យ​បាន​ពី ៤ ទៅ ៥​ថ្ងៃ ។​

​	​ ករណី​ឆាប់​លែង​កូន​ត្រី​ពេក​កំណើន​

នៃ​បរិមាណ​ប្លង់តុង​នៅក្នុង​ស្រះ​ មាន​តិច​តួច​

បណ្តាល​ឲ្យ​កូន​ត្រី​ខ្វះ​ចំណីតែបើបញ្ចូល​ទឹក​

ទុក​យូរពេក​បណ្តាល​ឲ្យ​ប្លង់តុង​​ដែល​ទើប​​

ញាស់​មាន​ទំហំ​កាន់តែ​ធំ​បណ្តាល​ឲ្យ​កូន​ត្រ​ី

ស៊ី​មិន​ចូល​។​ជាពិសេស​ការបញ្ចូល​ទឹក​ទុក​

យូរ​ធ្វើ​ឲ្យ​ការកើត​កូន​សត្វ​ផ្សេងៗ ដែល​ស៊ី​

កូន​ត្រី​មាន​ចំនួន​ច្រើននិង​ទំហំ​ធំ​ជាង​កូន​ត្រី​។ 

ករណី​ខាងលើ​អត្រា​រស់​របស់​កូន​ត្រី​ទា​ប ឬ​

មិនមាន​នៅសល់​ឡើយ​។ ដូច​ច្នេះ​ការរៀបច​ំ

ស្រះនិង​បញ្ចូល​ទឹក​មុន​រង់ចាំ​កូន​ត្រី ត្រូវតែ​

កំណត់ពេលវេលា​ឲ្យ​បាន​ហ្មត់ចត់​ជាទីបំផុត 

ទើប​ទទួលបាន​អត្រា​រស់​ច្រើន​។​

៧. ការផ្តល់​ចំណី​កូន​ត្រ​ី
​	​ ចំណី​កូន​ត្រី​ដែល​ល្អ​បំផុត  គឹ​ពពួក​

កូន​សត្វ ប្លង់តុង (Rotifer, Moina and  Copepod)  និង​រុក្ខជាតិ​ប្លង់តុង​។ ពួកនេះ​

កើតឡើង​ច្រើន ដោយសារ​ដាក់​ជី​ចូលទៅក្នុង​ស្រះ​។ មុន​ស្តុក​កូន​ត្រី ត្រូវ​ពិនិត្យមើល​

នៅក្នុង​ទឹកស្រះ​ផ្សាំ​មាន​ពពួកសត្វ​ខាងលើ​ច្រើន ឬ​តិច បើ​មាន​ចំណី​ប្លង់តុង គ្រប់គ្រាន់ 

ក្រោយពេល​ស្តុក​មិនបាច់​ឲ្យ​ចំណី​បន្ថែម​ពី​ក្រៅ​ក៏បាន​ក្នុង​រយៈពេល​អាទិត្យ​ទី​១​។ តែបើ​

យើង​ពិនិត្យ​មើលឃើញថាពពួក​ប្លង់តុង​មាន​តិច​តូច អាច​បន្ថែម​ចំណី​ឲ្យ​កូន​ត្រី​ទៀត ដូចជា​

ម្សៅ​សណ្តែកសៀង ម្សៅ​ត្រី និង​ប្រភេទ​វិ​តា​មិន​។​

​	 តារាង​ទី ៥​  ​ការផ្តល់​ចំណី​កូន​ត្រី​

អាយុកូនត្រី ប្រភេទចំណី បរិមាណ(គក្រ/​​

១​០​ម៉ឺនកូន/ថ្ងៃ

រយៈពេលឲ្យចំណី

១ដងក្នុង/ថ្ងៃ

អាទិត្យទី១ ម្សៅសណ្តែកសៀង ០.២៥០ ៣-៤ដង។ចំណីម្សៅលាយ

ទឹកបាចពេញផ្ទៃស្រះ

ការវេចខ្ចប់កូនត្រីម្សៅ

ចំណីផ្សំសម្រាប់កូនត្រី

ម្សៅត្រី ០.២៤៥

វិតាមីនព្រីមិច ០.០០៥

អាទិត្យទី២ ម្សៅសណ្តែកសៀង ០.៤៩០ ២ដង។ចំណីម្សៅលាយ

ម្សៅត្រី ០.៥០០ ទឹកបាចពេញផ្ទៃស្រះ

វីតាមីនព្រីមិច ០.០១០

អាទិត្យទី៣-៤ ម្សៅសណ្តែកសៀង ០.៣៥០ ពូតដុំៗដាក់ក្នុងកញ្ច្រែង

ព្យូរក្នុងទឹកស្រះ ជម្រៅ

០.២-០.៣ម៉ែត្រ។១ស្រះ

ដាក់ពី ២-៣ កន្លែង។

ម្សៅត្រី ០.៧៨៥

កន្ទក់ ០.៧៨៥

វីតាមីនព្រីមិច ០.០១៥

ក្រោយពេល​ស្តុក​កូន​ត្រី​រយៈពេល​ពី ៧ ទៅ ១០ ថ្ងៃ ត្រូវ​បង្ហូរទឹក​ជី​ដែល​បានរៀបច​ំ

ស្រេច​នៅក្នុង​រណ្តៅ​ជី​ចូល​ទៅក្នុង​ស្រះ​កូន​ត្រី​។ រៀបចំ​រណ្តៅ​ជី ត្រូវ​ប្រើ​ជី​លាម​គោ ក្របី 

មាន់ ជ្រូក និង​ដើម​ទន្ទ្រានខែត្រ ដាក់​ត្រាំ​ក្នុង​រណ្តៅ​យ៉ាងហោច​ណាស់​ឲ្យ​បាន​មួយ​សប្តាហ​៍

មុនតម្រូវការ​ប្រើប្រាស់​។ ការបង្ហូរ​ទឹក​ជី​ចូលទៅក្នុង​ស្រះ ត្រូវធ្វើឡើង​នៅពេល​ថ្ងៃ​មាន​កំដៅ​

ល្អ​ជៀសវាង​បង្ហូរទឹក​ជី​ចូល​នៅពេល​ព្រឹក​ព្រលឹម នៅពេល​ល្ងាច​ត្រជាក់ ឬ នៅពេល​មេឃ​

ជិត​ភ្លៀង  កំពុង​ភ្លៀង ឬ​ក្រោយពេល​ភ្លៀង​​រួច​។ ការបង្ហូរ​ទឹក​ជី​ចូលទៅក្នុង​ស្រះ​កូន​ត្រីត្រូវ​

បង្ហូរ​ចូល​បន្តិច​ម្តងៗ ចៀសវាង​បង្ហូរ​ចូល​ស្រះ​មាន​ចំនួន​ច្រើន​ក្នុងពេល​តែមួយ ដើម្បី​កុំ​ឲ្យ​

ទឹកស្រះ​ស្អុយ​ខ្វះ​អុកស៊ីសែនបណ្តាល​ឲ្យ​កូន​ត្រី​ងាប់​។​

​	​ នៅពេល​ទឹកស្រះ​សម្បូរ​ចំណី​ធម្មជាតិ គឺមាន​ចំនួន​ប្លង់តុង​គ្រប់គ្រាន់ពេលនោះ​

រណ្តៅជីដែលរៀបចំដោយលូស៊ីម៉ង់ត៏រូបមុខកាត់រណ្តៅជី

ទឹកស្រះ​មាន​ពណ៌​បៃតងត្រូវការផ្អាកការបង្ហូរទឹកជីចូលក្នុងស្រះត្រីមួយរយៈ។ ករណី 

ទឹកស្រះមានពណ៌បៃតងចាស់ ហើយ​នៅពេល​ព្រឹក យើង​ពិនិត្យឃើញ​មានកូន​ត្រី​ហើប​ឡើង​

លើ​ផ្ទៃ​ទឹក​ច្រើន​ត្រូវ​ផ្អាក​ការដាក់​ជីនិង​បន្ថយ​នូវ​បរិមាណ​ចំណី​ដែល​ត្រូវ​ផ្តល់​ជាប្រចាំ​ថ្ងៃ​។

​ករណី​ខាងលើ​ត្រូ​វធ្វើការប្តូរ​ទឹក​ពី ៣០-៤០% នៃ​មាឌ​ទឹកស្រះ​សរុប​។

៨. ការប្រមូល​ផល​

​	​ កូន​ត្រី​ដែលមាន​អាយុ ៣-៤ សប្តាហ៍ ក្នុង ១​អ​ា ទិ​ត្យ​ម្តង យើង​គួរ​កៀរ​កូន​ត្រី​

មើល​ដើម្បី​បង្ហាត់​ឲ្យ​វា​សាំ និង​ពិនិត្យមើល​ចាប់​សត្វ​ផ្សេងៗ​ដែល​ស៊ី​កូន​ត្រី​ចេញ ដូចជា​

ក្តាម ត្រី​កាច កង្កែប ពស់ និង​អន្ទង់។​ល​។​

​	​ នៅពេល​ប្រមូល​ផល និង​មុន​វេច​ខ្ចប់ ត្រូវ​ចាប់​កូន​ត្រី​ដាក់​ក្នុង​ធុង ឬ​អាង ដែលមាន​

ប្រព័ន្ធ​ទឹក និង​អុកស៊ីសែន​បាន​គ្រប់គ្រាន់ រយៈពេលយ៉ាង​តិច ២-៣ ម៉ោង ដើម្បី​ឲ្យ​កូន​ត្រ​ី

បញ្ចេញ​លាមក​អស់​បើ​មិន​ធ្វើ​ដូចនេះ​ទេ នៅពេល​ដឹក​ជ​ញ្ចួ​ន​កូន​ត្រី នឹង​ងាប់​ច្រើន​។ ថង់​

សម្រាប់​វេច​ខ្ចប់​កូន​ត្រី​ដែលមាន​ទំហំ​០.៥x០.៨ម៉ែត្រ អាចដាក់កូនត្រីដែលមានទំហំពី 

៥​-​៧សង្ទីម៉ែត្រ បានពី ៥០០-៦០០កូន។ ថង់​កូន​ត្រី ដែល​បាន​បញ្ចូល​ខ្យល់​អុកស៊ីសែន​

បាន​ណែន​ល្អ អាច​ដឹកជ​ញ្ចូន​បាន​ក្នុង​រយៈពេល​ពី​៨​-១០​ម៉ោង​៕

 



ត្រីមេពូជកាបសកូនត្រីពូជកាបស

បណ្ណាល័យសាស្រ្ត

លោក ហុ៊យ សុផល ២០០១  ប្រសិទ្ធ​ិខុ​សគ្នា​នៃ​ឧបករណ៍​ភ្ងាស់​ពងត្រ​ីកា​បស​។        របាយការណ៍​​

ថ្នាក់​មធ្យម​ជលផល​។ ៥៨ ទំព័រ ។​

លោក ផែន ប៊ុនធឿន ២០០៣ វិធីសាស្ត្រ​ដឹក​ជ​ញ្ជូន​តី្រមេ​ពូជ​ឆ្ពិន និងត្រី​កាប​ស​ដោយ​ប្រើ​

ថ្នាំ​សណ្តំ​។ របាយការណ៍​កម្មសិក្សា​បញ្ចាក់​ការសិក្សា​។ ៥១ទំព័រ។​

